
Saukhyashtakam

ஸௌக்²யாஷ்டகம்

நிரர்க³ல-ஸமுந்மிஷந்நவ-நவாநுகம்பாம்ரு’த-
ப்ரவாஹ-ரஸ-மாது⁴ரீ-மஸ்ரு’ண-மாநஸோல்லாஸிநி ।
நமஜ்ஜந-மநோரத²-ப்ரணயநைக-தீ³க்ஷாவ்ரதே !

நிதே⁴ஹி மம மஸ்தகே சரண-பங்கஜம் தாவகம் ॥ 1॥
நமந்ம்ரு’ட³-ஜடாடவீ-க³லித-கா³ங்க³-தோய-ஶ்ரிதே !

ஸ்புரந்மது⁴ர-விக்³ரஹ-ப்ரசுர-காந்தி-ஸந்தா³நிதே ।
ஸுஸௌரப⁴-கரம்பி³தே ! த்ரிபுரவைரி-ஸீமந்திநி !
த்வதீ³ய-பத³-பங்கஜே மம மநோ மிலிந்தா³யதாம் ॥ 2॥
உத³ஞ்சய- த்³ரு’க³ஞ்சலம், ரசய ஸாந்த்³ரஸாந்த்³ராம் த³யாம்
விகாஸய நிஜம் பத³ம், விக⁴டயாஶு து:³க²-த்ரயம் !

அயே ! ப்ரகடயாது⁴நா விது⁴த-தர்க-ஜாலாமல-

ப்ரபோ³த⁴-ரஸ-மாது⁴ரீம் விவித⁴-மங்க³ளாரம்பி⁴ணி !॥ 3॥
த்வயைவ ஜக³த³ங்குரோ ப⁴வந-விக்ரியாம் நீயதே
கிமித்யபர-கல்பநா தது³த³ராந்தராலம்பி³நீ ।
அநந்ய-ஸத்³ரு’ஶ-க்ரியே!ப⁴க³வதீம் விஹாயாஹகம்
கத²ம் கத²ய சேதந: ஶஶ-விஷாணமாப்தும் யதே ॥ 4॥
ப⁴வேத்³யதி³ ஜபாவநீ ஸரிது³த³ஞ்சத³ர்கச்ச²டா-
ஸ்பு²டாருணிம-மஜ்ஜிமா மஸ்ரு’ண-லோஹிதேஹாப்³ஜிநீ ।
கத²ஞ்சந ததா³ மநோ ஜநநி ! தாவகாங்க³-ப்ரபா⁴-
ஶ்ரியம் துலயிதும் வ்ரஜேத்தத³பி தஸ்ய காபேயகம் ॥ 5॥
நிஸர்க³-மது⁴ராக்ரு’தே கி³ரிஶ-நேத்ர-ராகாயிதே !

நவாவ்ரு’தி-சமத்க்ரு’தே ! பரிலஸத்-ஸபர்யாக்ரு’தே ।
மயாத்³ய மநஸா த்⁴ரு’தேऽசிரய மாதருத்³யத்³த³யா-
ஸுதா⁴-ஹ்ரத³-நிமஜ்ஜநாகரண-கேலி-ஸீமாயதே ॥ 6॥

மஹேஶ்வர-பரிக்³ரஹே !ஸ்துதி-பராயணாநுக்³ரஹே !

மஹாஸ்புரண-விக்³ரஹே நிரய-யாதநா-நிக்³ரஹே ! ।
ப்ரஸீத³ஸுக²-ஸங்க்³ரஹே ! ப்ரணத-து:³க²-ப⁴ங்கா³க்³ரஹே !

விநாஶித-மஹாக்³ரஹே ! விமல-ப⁴க்தி-யோக³-க்³ரஹே ! ॥ 7॥
மஹாப⁴ய-நிவாரிணீ,ஸகல-ஶோக-ஸம்ஹாரிணீ,
ப⁴வாம்பு³-நிதி⁴-தாரிணீ, து³ரித-ஜாத-வித்³ராவிணீ ।
அஹம்மதி-விதா³ரிணீ, பதித-மண்ட³லோத்³தா⁴ரிணீ,
மமாந்தர-விஹாரிணீ, ப⁴வது ஸௌக்²யஸஞ்சாரிணீ ॥ 8॥
இதி ஸௌக்²யாஷ்டகம் ஸம்பூர்ணம் ।

